
ᔮᓐᓄᐊᕆ 28, 2011 
 
ᔮᓐ ᑕᐃᕕᑦᓴᓐ 
ᓯᕗᓕᖅᑎᐅᔪᖅ ᐊᖏᔪᖅᑳᐅᑎᓄᑦ 
ᐱᓕᕆᐊᕆᔭᐅᔪᓄᒃ 
ᑲᓇᑕᐅᑉ ᑎᕕᑕᕙᔪᒃᑯᖏᓐᓄᑦ 
ᐃᒡᓗᐊᒥ 100, 167 ᓚᒻᐸᑦ ᐊᕕᓐᔪ 
ᕗᐃᓂᐱᐊᒃ, ᒪᓂᑐᐸ, R3C 2Z1 
 
ᖃᕆᑕᐅᔭᐅᑉ ᑎᑎᕿᖃᑦᑕᐅᑎᖓᑎᒍᑦ: john.davidson@pwgsc.gc.ca  
 
ᐱᔾᔪᑎᖃᖅᑐᖅ: ᑐᓴᐅᒪᔾᔪᑎᒃᓴᖅ ᐃᓚᖓ  4 -ᑯᑦ ᕿᒥᕐᕈᔭᖅ ᑲᓇᑕᐅᑉ ᑎᕕᑕᕙᔪᒃᑯᖏᑦ 

“ᐃᓱᕐᓂᑰᕕᓂᕐᓂᒃ ᑕᕆᐅᒧᑦ ᐊᒃᑕᒃᑎᕆᔪᒪᔪᑦ, ᐸᖕᓂᖅᑑᖅ ᕕᔪᐊᑦᖓᓄᑦ ” 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ 

 
ᔮᓐ ᑕᐃᕕᑦᓴᓐᖓᐃ: 
 
ᑏᓯᒻᒥᕆ 20, 2010ᖑᑎᓪᓗᒍ ᓄᓇ ᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ  (NIRB ᑲᑎᒪᔩᓪᓘᓐᓃᑦ) 
ᑎᑭᕝᕕᐅᕋᑖᔪᔪᑦ ᑲᓇᑕᐅᑉ ᑎᕕᑕᕙᔪᒃᑯᖏᓐᓃᖔᖅᓯᒪᔪᒥᑦ “ᑕᕆᐅᒧᑦ ᐊᒃᑕᖅᑎᕆᔪᓐᓇᕐᓂᕐᒥᒃ 
ᐱᔪᖕᓇᐅᑎᒥᑦ” ᑲᓇᑕᐅᑉ ᐊᕙᑎᓕᕆᔨᒃᑯᖏᓐᓂᒃ (EC). 
 
ᑐᑭᓯᐅᒪᓐᓇᖅᑐᖅ ᑖᓐᓇ ᒫᓐᓇ ᑐᒃᓯᖅᑑᑕᐅᔪᖅ ᐱᔾᔪᑎᖃᕐᓂᖓᓐᓂᒃ ᑕᐃᑦᓱᒪᓂᒋᐊᒃᑲᓐᓂᖅ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᓂᑯᒧᑦ ᕿᒥᕐᕈᔭᐅᔭᕇᖅᓯᒪᓂᑯᕕᓂᕐᒧᑦ, ᑲᓇᑕᒥ 
ᐃᒪᕐᒥᐅᑕᓕᕆᔨᒃᑯᑦ (DFO) “ᐸᖕᓂᖅᑑᒥ ᖃᔭᕆᐊᓄᑦ ᒥᑭᔫᑕᐅᓂᖅᓴᓄᑦ ᐅᒦᕆᕕᒃᓴᖅ”.  ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔨᖏᑦᑕ ᓈᓇᐅᑎᑖᖅᑎᓚᐅᖅᓯᒪᔭᖓᑦ ᐆᒥᖓᑦ  09UN052. 
 
ᑕᐃᖕᓇ ᓯᕗᓪᓕᖅ (09UN052) ᐊᑐᐃᓐᓇᐅᔪᖅ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦᑕ 
ᖃᕆᑕᐅᔭᖅᑎᒍᑦ ᑎᑎᖃᖁᑎᖃᕐᕕᖓᑎᒍᑦ ᐅᕗᓂ: http://ftp.nirb.ca/01-
SCREENINGS/ACTIVE%20SCREENINGS/09UN052-DFO%20-%20Pangnirtung%20Harbour/  
 
 

mailto:john.davidson@pwgsc.gc.ca
http://ftp.nirb.ca/01-SCREENINGS/ACTIVE%20SCREENINGS/09UN052-DFO%20-%20Pangnirtung%20Harbour/
http://ftp.nirb.ca/01-SCREENINGS/ACTIVE%20SCREENINGS/09UN052-DFO%20-%20Pangnirtung%20Harbour/

ᓯᕗᓪᓕᖅ ᕿᒥᕐᕈᔭᐅᓂᑯᕕᓂᖅ 

 
ᑕᐃᖕᓇ ᓯᕗᓪᓕᖅ (09UN052), “ᐸᖕᓂᖅᑑᒥ ᖃᔭᕆᐊᓄᑦ ᒥᑭᔫᑕᐅᓂᖅᓴᓄᑦ ᐅᒦᕆᕕᒃᓴᖅ”.  
ᕿᑭᖅᑖᓘᑉ ᑲᓇᖕᓇᖅᐸᓯᒋᐊᖓᓄᐊᖅᑕᐅᓯᒪᔪᖅ, ᐸᖕᓂᖅᑑᑉ ᕼᐊᒪᓚᖓᑕ ᐃᓗᐊᓃᑦᑐᖅ.  ᑕᐃᖕᓇ 
ᐱᓕᕆᐊᕆᔭᐅᔪᒪᒋᐊᖓᓚᐅᖅᓯᒪᔪᖅ  ᑐᓚᒃᑕᕐᕕᑐᖃᖅ ᐸᖕᓂᖅᑑᒥ ᓄᑖᙳᖅᑎᑕᐅᒋᐊᕈᒪᓪᓗᓂ 
ᑕᒪᒃᑯᓄᖓᓗ ᒥᑭᔫᑕᐅᓂᖅᓴᓄᑦ ᐊᒻᒪᓗ ᐊᖏᔫᑕᐅᓂᖅᓴᓄᓪᓗ ᖃᔭᕆᐊᓄᑦ ᐅᒥᐊᓄᑦ 
ᑐᓚᒃᑕᕐᕕᐅᖃᑦᑕᕈᓐᓇᓂᐊᖁᓪᓗᒍᓗ.   
 
 
 
ᑐᒃᓯᖅᑑᑎᑐᖃᕐᒥ ᐅᑯᐊ ᐱᓕᕆᐊᕆᔭᐅᔪᒪᓚᐅᖅᓯᒪᔪᑦ: 

 ᐳᐊᕆᑎᐸᐅᔭᖃᖅᑐᒃᑯᑦ ᐳᐊᕐᕆᖅᓱᖅᑕᐅᔪᒪᔪᒧᖅ ᑕᕆᐅᑉ ᓯᓈ; 
 ᐃᓱᕐᓂᑯᐃᑦ ᐊᒃᑕᖅᑐᖅᑕᐅᓗᑎᒃ (ᑕᕆᐅᒧᑦ, ᐃᓱᒪᒃᓴᖅᓯᐅᕈᑕᐅᓂᐊᔪᔪᖅ ᑕᒪᓐᓇ); 
 ᓱᓪᓗᓕᑯᑖᓂᒃ ᐃᓕᐅᖃᐃᕕᐅᓗᑎᒃ ᑰᒑᖅᑐᑦ ᑕᓯᕐᓃᖔᕐᓂᑯᕕᓃᑦ; 
 ᐃᒪᐃᔭᖅᑕᐅᑲᐃᓐᓇᕐᓂᐊᓚᐅᖅᓯᒪᔪᑦ ᑎᓂᕝᕕᐅᖃᑦᑕᕐᓂᑯᐃᑦ ᐃᒪᕐᒦᓐᓂᐊᕐᓂᖓ 
ᑐᓚᒃᑕᕐᕕᐅᒃ ᓴᓇᔭᐅᔪᓐᓇᖁᓪᓗᒍ; 

 ᐳᒃᑕᔪᓂᒃ ᑐᓚᒃᑕᒃᕕᒃᓴᓂᒃ ᐃᓪᓕᖅᑐᐃᓂᖅ; 
 ᓂᐅᕋᐃᕕᒃᓴᓕᐅᕐᓂᖅ; 
 ᒪᓪᓕᕇᒃᑯᑎᒃᓴᖅ ᑕᑭᒡᓕᒋᐊᖅᑕᐅᓂᖅ; 
 ᓄᑖᒥᑦ ᒪᓪᓕᕇᒃᑯᓯᐅᕐᓂᖅ; ᐊᒻᒪ, 
 ᐅᖅᓱᖃᐅᑎᓂᒃ ᐊᑐᖃᑦᑕᕐᓂᐊᕐᓂᖅ. 

 
ᒫᓐᓇ ᑐᒃᓯᖅᑑᑕᐅᔪᖅ: 

 
ᑲᓇᑕᐅᑉ ᑎᕕᑕᕙᔪᒃᑯᖏᑦ ᑐᒃᓯᑑᑎᓕᐅᓯᖕᒥᔪᑦ ᑕᕆᐅᒧᑦ ᐊᒃᑕᖅᑎᕆᔪᒪᓪᓗᑎᒃ ᑲᓇᑕᐅᑉ 
ᐃᒪᕐᒥᐅᑕᓕᕆᔨᒃᑯᖏᓐᓂᒃ ᑭᒡᒐᖅᑐᐃᓕᑎᒃ –  ᒥᑭᔫᑕᐅᓂᖅᓴᓄᑦ ᐊᒻᒪᓗ ᐊᖏᔫᑕᐅᓂᖅᓴᓄᓪᓗ 
ᖃᔭᕆᐊᓄᑦ ᐅᒥᐊᓄᑦ ᑐᓚᒃᑕᕐᕕᒃᓴᓕᐅᖅᑎᓪᓗᒋᑦ ᐳᐊᕐᕆᑎᐸᐅᔭᖃᖅᑐᓄᑦ ᓄᓇᒥ ᑕᕆᐅᖅ 
ᑎᓂᓯᒪᑎᓪᓗᒍ ᖄᖅᑐᖅᑕᐅᓯᒪᓂᑯᕕᓂᕐᓂᒃ ᐃᒋᐅᖃᐃᔪᒪᓪᓗᑎᒃ.   
 
ᓯᕗᓪᓕᖅᐹᒥ ᐅᖃᖅᓯᒪᖕᒪᑦ ᑐᒃᓯᖅᑑᑎᕕᓂᕐᒥ, ᓄᓇᐃᔭᖅᑕᐅᓚᐅᖅᓯᒪᖕᒪᑦ ᕿᖑᐊ ᐃᓚᖓ ᐅᒥᐊᑦ 
ᕿᙳᐊᓄᑦ ᐃᖏᕐᕋᔾᓯᐊᕙᖕᓂᖅᑕᐅᖃᑦᑕᕈᓐᓇᖁᓪᓗᒋᑦ. ᔫᓐ 2009-ᖑᑎᓪᓗᒍ ᑕᒪᒃᑯᐊ 
ᓄᓇᑕᖅᑕᐅᖃᑦᑕᔪᔪᑦ ᐊᑐᖅᑕᐅᓂᐊᖅᑐᕆᔭᐅᓚᐅᖅᓯᒪᒐᓗᐊᕐᒪᑕ ᓯᒡᔭᐅᑉ ᓯᓈᓄᐊᖃᖅᑕᐅᓗᑎᒃ 
ᓂᐅᕋᐃᕕᐅᑉ  ᒪᓂᐊᓄᐊᖃᖅᑕᐅᓗᑎᒃ ᐊᒻᒪᓗ ᒪᓪᓕᕇᒃᑯᑎᒃᓴᒧᓪᓗ ᐃᓚᖓ 
ᐃᓕᐅᖃᖅᑕᐅᓗᓂᓗ.  ᐱᐅᔾᔮᖏᓐᓂᕋᖅᑕᐅᓕᕐᒥᖕᒪᑕ 
ᐊᑐᖅᑕᐅᔪᓐᓇᔾᔮᒍᓐᓃᕐᓂᕋᖅᑕᐅᓯᒪᓕᖅᓱᑎᒡᓗ ᓄᓇᑕᖅᑕᕕᓃᑦ ᐃᓛᒃ ᖃᐅᖅᑎᖅᑎᑕᐅᓂᑯᕕᓃᑦ, 
ᑭᓯᐊᓂᒎᖅ ᑕᐃᒪ ᐃᒋᐅᖃᖅᑕᐅᔪᒪᓂᐊᓯᔪᑦ ᑕᕆᐅᒧᑦ.  ᐃᒋᐅᖃᖅᑕᐅᕕᐅᔪᒪᔪᖅ 2 ᑭᓚᒦᑕᓂᒡᒎᖅ 
ᐅᖓᓯᖕᓂᖃᖅᑐᖅ (km) ᐅᐊᖕᓇᖓᑕ ᑲᓇᖕᓇᖅᐸᓯᕈᔪᐊᓂᒋᐊᖅ ᐸᖕᓂᖅᑑᑉ ᑕᕆᐅᖓᓂᒃ. 

ᐱᓇᓱᐊᕈᓯᓂᒃ ᖁᓕᓂᒃ ᒪᕐᕉᖕᓂᒡᓗ ᐃᒋᐅᖃᖅᑕᐅᓂᐊᖅᑐᕆᔭᐅᔪᑦ ᐱᒋᐊᕐᕕᖃᕐᓂᐊᕐᓗᑎᒃ ᔪᓐ 1, 
2011-ᒥ ᐱᔭᕇᕐᕕᖃᕐᓗᑎᒡᓗ ᐅᑐᐱᕆ  31, 2011-ᒥ ᐊᒻᒪᓗ ᐱᔭᕇᖅᑕᐅᔪᓐᓇᖏᓐᓂᕈᓂ 
ᐊᕐᕋᒍᑦᑎᓐᓂ ᑕᐃᒪᒎᖅ ᐊᕐᕌᒍᒃᑲᓐᓂᕐᒥᒃ ᐃᒋᐅᖃᖅᑕᐅᒋᐊᒃᑲᓐᓂᕈᓐᓇᕐᕕᖃᕋᔭᕐᒥᔪᑦ 
ᓯᓚᑦᓯᐊᕙᐅᖏᖃᑦᑕᕐᓂᖅᐸᑦ ᐅᕝᕙᓘᓐᓃᑦ ᓯᑯᓗ ᐱᔾᔪᑕᐅᓂᖅᐸᓪᓘᓐᓃᑦ.   
 
ᑎᑎᕋᖅᑕᐅᓯᒪᔪᕕᓃᑦ ᐱᔭᐅᓯᒪᓕᖅᑐᑦ ᑕᕆᐅᒥᒧᓪᓗ ᐃᒋᐅᖃᐃᓂᐊᕐᓂᖅ 
ᐱᔾᔪᑎᑎᖃᖅᑐᐃᓐᓇᐅᔪᑦ ᑕᑯᒋᐊᖅᑕᐅᔪᓐᓇᖅᑐᑦ ᐅᕙᓂ ᖃᕆᑕᐅᔭᖅᑎᒍᑦ http://ftp.nirb.ca/01-
SCREENINGS/ACTIVE%20SCREENINGS/09UN052-DFO%20-%20Pangnirtung%20Harbour/ 
ᐅᑯᐊᓗ ᐃᓚᖃᓯᐅᑎᓗᒋᑦᑕᐅᖅ: 
 

 ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᕿᒥᕐᕈᔾᔪᑎᖏᑦ ᐊᕙᑎᒥᐅᑕᓃᑦᑐᓂᒃ 
ᖃᐅᔨᓴᕈᑎᖃᕐᓂᖅ ᑕᕆᐅᒥ ᓄᓇᑕᖅᑕᕕᓂᑯᐃᑦ ᐃᒋᐅᖃᖅᑕᐅᔪᒪᓂᖏᓐᓄᑦ ᐸᖕᓇ6ᑑᑉ 
ᑕᕆᐅᖓᓄᑦ  

 ᓄᓇᙳᐊᑦ 
 ᖃᓪᓗᓈᑎᑐᑦ ᐱᓕᕆᖖᐊᕆᔭᐅᔪᒪᔪᒧᓕᖓᔪᑦ  
 ᐃᓄᒃᑎᑐᑦ ᐱᓕᕆᖖᐊᕆᔭᐅᔪᒪᔪᒧᓕᖓᔪᑦ  

 
ᓄᓇᑖᕐᓂᖅ ᐊᖏᕈᑎᓃᑦᑑᑉ ᐃᓚᖓ 4 ᒪᓕᒡᓗᒍ (NLCA), ᓄᓇᕘᒥ ᐊᕙᑎᓕᕆᓂᕐᒥᑦ 
ᑲᑎᒪᔨᖏᓐᓄᑦ ᐆᒥᙵ ᐱᓕᕆᐊᕆᔭᐅᔪᒪᔪᒧᑦ ᑐᒃᓯᖅᑑᑕᐅᓯᒪᔪᒥᑦ ᕿᒥᕐᕈᓂᐊᓯᔪᑦ.  ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᑐᒃᓯᖅᑑᑎᖃᕈᓐᓇᕐᓂᐊᖅᑐᑦ 
ᖃᖓᑐᐃᓐᓇᖅ ᑕᒪᓐᓇ ᐱᓕᕆᐊᕆᔭᐅᕙᓪᓕᐊᓂᖓᓂ. ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ 
ᐊᔾᔨᖏᓐᓂᒃ ᐅᑯᐊ ᑐᓂᓂᐊᖅᑕᓰ ᕿᒥᕐᕈᔾᔪᑎᓅᖓᔪᓂᒃ ᐊᒻᒪᓗ ᑎᑎᕋᖅᑕᐅᓯᒪᔪᓂᒡᓗ 
ᖃᕆᑕᐅᔭᕐᒧᐊᖃᖅᑕᐅᓂᑯᕕᓂᕐᓂᒡᓗ. 
 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᐊᔾᔨᖏᓐᓂᒃᑕᐅᖅ ᑎᒥᒋᔭᐅᔪᓄᑦ ᕼᐊᒻᒪᓚᓄᓪᓗ 
ᑐᓂᐅᕋᐃᖕᒥᔪᑦᑕᐅᖅ ᐊᒃᑐᖅᑕᐅᓯᒪᖃᓯᐅᓪᔾᔭᐅᑐᐃᓐᓇᕆᐊᖃᖅᑐᓄᑦ ᑕᒪᑐᒪ ᐱᓕᕆᐊᕆᔭᐅᔪᒪᔪᒧᑦ 
ᐅᓇᓗ ᑎᑎᖃᖅ ᐃᓚᖃᓯᐅᑎᓗᒍᓗ, ᐅᖃᐅᓯᖃᕈᒪᔪᓪᓗ ᑕᐃᒪ ᐊᔭᐅᖅᑐᖅᐸᕗᑦ 
ᐅᖃᐅᓯᖃᕐᕕᖃᖅᑎᒍᓐᓇᕐᓂᐊᖅᑕᕗᑦ ᐅᓇ ᐅᓪᓗᖅ ᐊᓂᒍᓚᐅᖅᑎᓐᓇᒍ ᕕᕐᕈᐊᕆ 17, 2011.  
 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᐅᖃᐅᓯᖃᕈᒪᔪᓄᑦ ᐅᑯᕗᙵ ᐅᖃᐅᓯᖃᖁᔨᕗᑦ 
ᐅᑯᓄᙶᖓᔪᓂᒃ: 

 ᐱᓇᓱᐊᒐᕆᔭᐅᔪᒪᔪᖅ ᐃᓄᖕᓄᑦ ᐃᓱᒪᓗᑕᐅᓪᓚᕆᒃᑎᑦᓯᓚᖓᔪᖅ. ᓱᖕᒪᓪᓗ; 
 ᐱᓇᓱᐊᒐᕆᔭᐅᔪᒪᔪᖅ ᐊᒃᑐᐃᓂᖃᓪᓚᕆᑐᐃᓐᓇᕆᐊᖃᖅᑐᖅ ᐃᓄᖕᓂᒃ-
ᐱᕙᓪᓕᐊᔾᔪᑕᐅᔪᓄᓪᓗ  
ᓄᓇᓕᒋᔭᔪᑦ ᖃᓂᒋᖃᑎᒌᒃᑐᒥᐅᓂᑦᑐᓄᑦ; ᓱᖕᒪᓪᓗ; 

 ᓯᕗᓂᐊᓂ ᖃᓄᑎᒋ ᐊᒃᑐᐃᓂᖃᖅᑎᒋᓚᖓᒋᐊᖓᓂᒃ ᓇᓗᓇᙱᑉᐸᒌᑦᓯᐊᖅᑐᑦ 
ᐊᑦᑕᓇᕇᒃᑯᓯᖅᑐᖅᑕᐅᔪᓐᓇᕐᓂᖓᓂᒡᓗ ᑕᒪᒃᑯᐊ ᓄᑖᑦ ᐊᑐᖅᑕᐅᖃᑦᑕᓕᕋᑖᖅᑐᑦ 

http://ftp.nirb.ca/01-SCREENINGS/ACTIVE%20SCREENINGS/09UN052-DFO%20-%20Pangnirtung%20Harbour/
http://ftp.nirb.ca/01-SCREENINGS/ACTIVE%20SCREENINGS/09UN052-DFO%20-%20Pangnirtung%20Harbour/


 

 

ᐊᑐᖅᑕᐅᓂᐊᕐᓗᑎᒃ, (ᐊᑐᐃᓐᓇᐅᑎᑦᓯᓂᐊᖅᑯᓯᓗ ᐊᑦᑕᓇᕇᒃᑯᑎᑦᓯᐊᕙᐅᔪᒥᓇᖅᑐᓂᒃ); 
ᐊᒻᒪ 

 ᑎᒥᒋᔭᐅᔪᒧᑦ ᐱᒻᒪᕆᒋᔭᐅᓪᓚᕆᒃᑐᖅ ᑖᓐᓇ ᑐᒃᓯᖅᑐᑎᒃᑯᑦ ᐱᓕᕆᐊᕆᔭᐅᔪᒪᔪᒨᓕᖓᔪᒥᑦ. 
 
ᐅᖃᐅᓯᕆᔪᒪᔭᒥ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᓐᓄᐊᕐᓂᐊᖅᐸᓯᐅᒃ ᖃᕆᕆᑕᐅᔭᖅᑎᒍᑦ  
info@nirb.ca ᓱᑲᔪᒃᑯᑎᒎᓇᓘᓐᓃᑦ (867) 983-2594. 
 
ᐊᐱᖁᑎᒃᓴᖃᕐᓂᕈᑦᓯ ᐃᓱᒫᓗᑎᖃᕐᓂᕈᑦᓯᓘᓐᓃᑦ, ᐅᖄᓚᕕᒋᑐᐃᓐᓇᕆᐊᖃᖅᑕᐃᑦ ᑭᐊᓂ ᒋᓚᑦ, 
ᐊᕙᑎᓕᕆᔨᓄᑦ ᐅᖃᐅᓯᒃᑯᑦ ᐃᑲᔪᖅᑎᐅᓪᓗᓂ ᐅᖃᐅᔾᔪᐃᒋᐊᖅᑎᐅᓪᓗᓂᓗ, ᐅᕗᖓ (867) 983-
4619 ᐅᕝᕙᓘᓐᓃᑦ  kgillard@nirb.ca. 
 
ᓱᓕᓪᓗᖓ ᐅᖃᓕᒪᕗᖓ, 
 

 
 
ᑭᐊᓕ ᒋᓚᑦ  B.Sc., P.Ag. 
ᐊᕙᑎᓕᕆᔨᓄᑦ ᐅᖃᐅᓯᒃᑯᑦ ᐃᑲᔪᖅᑎᐅᓪᓗᓂ ᐅᖃᐅᔾᔪᐃᒋᐊᖅᑎᐅᓪᓗᓂᓗ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᓐᓄ 
 
ᑎᑎᕿᕝᕕᐅᓯᓚᒧᑦ ᐊᔾᔨᑦᓯᐊᖓᓐᓂᒃ: Distribution List 

Mark Dahl, ᑲᓇᑕᒥ ᐊᕙᑎᓕᕆᔨᒃᑯᑦ 
Gary Cooper, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ 
Christopher Aguirre, ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 
Phyllis Beaulieu, ᓄᓇᕘᒥ ᐃᒪᓕᕆᔨᒃᑯᑦ 

